IMPOSTO SOBRE A RENDA DAS PERSOAS FISICAS
É un imposto de carácter directo e de natureza persoal, que grava a renda disponible das  personas fisicas.

¿QUEN É CONTRIBUINTE?

Son as persoas físicas que teñen a súa residencia habitual en territorio español, denomínanse suxeitos pasivos do IRPF e grávaselles, en principio, a súa renda mundial.

¿QUÉ RENDAS GRAVA ESTE IMPOSTO?

· Os rendementos do traballo

· Os rendementos de capital

· Os rendementos de actividades económicas

· As ganancias e perdas patrimoniais

· As imputacións de renda que se establezan na lei

¿CAL É O PERÍODO IMPOSITIVO DESTE IMPOSTO?

Como norma xeral, o período impositivo será o ano natural, reportándose o imposto o día 31 de decembro de cada ano.

O periodo impositivo sera inferior ao ano natural cando se produza o falecemento do contribuinte en dia distinto do 31 de decembro.

En caso de disolución ou nulidade do matrimonio ou de celebración do mesmo non se producirá interrupción do período impositivo.

RENDEMENTOS DE TRABALLO

Considéranse rendementos íntegros de  traballo todas as contraprestacións ou utilidades, calquera que sexa a súa denominación ou naturaza, que se deriven, directa ou indirectamente, do traballo persoal ou da relación laboral ou estatutaria e non teñan carácter de rendementos de actividades económicas:

En particular son:

· Soldos e salarios

· Prestacións por desemprego

· Remuneracións por gastos de representación

· Dietas e asignacións de viaxe, excepto de locomoción, e normais de estancia e manutención en establecementos de hostalaría ata límites regulamentarios

· Contribucións ou achegas dos promotores dos plans de pensións

· Pensións e haberes pasivos precibidos dos réximes públicos da Seguridade Social e clases pasivas e demais prestacións públicas por incapacidade, xubilación, accidente, enfermidade, viudez.

· Rendementos derivados de impartir cursos,coloquios,seminarios.

¿QUÉ GASTOS DEDUCIBLES HAI?

· Cotizacións á Seguridade Social

· Cotas satisfeitas a colexios profesionais, cando a colexiación teña carácter obligatorio

· Gastos de defensa xurídica suscitados na relación de carácter dependente do contribuínte co límite de 300 euros anuais.

RENDEMENTOS DE ACTIVIDADES ECONÓMICAS

¿Qué son os rendementos de actividades económicas?

Son aqueles que, procedendo do traballo persoal e do capital conxuntamente, ou dun só destes factores, supoñan, por parte do contribuínte, a ordenación por conta propia de medios de produción e de recursos humanos, ou dun de ambos, coa finalidade de intervir na produción ou distribución de bens ou servizos.

¿QUÉ RÉXIMES DE DETERMINACIÓN DE RENDEMENTOS HAI?

· Estimación directa normal e simplificada

· Estimación obxectiva

SIMPLIFICADA

¿CAL É O SEU ÁMBITO DE APLICACIÓN?

Para estar baixo este réxime tense que cumprir que:

· As actividades non determinen o rendemento neto por o réxime de estimacion obxectiva, nin pola modalidade normal do réxime de estimación directa.

· Que a cifra de negocios conxunta das actividades non supere os 600.000 euros.

· Que o contribuínte non renuncie expresamente á modalidade simplificada. A renuncia deberaa facer sempre no mes de decembro do ano anterior e a súa consecuencia perdurará durante os 3 anos seguintes a partir da renuncia.

A modalidade normal non ten requisitos e aplicarase cando non se cumpran os requisitos para a simplificada.

ESTIMACIÓN OBXECTIVA

¿CAL É O SEU ÁMBITO DE APLICACIÓN?

Aplicarase a cada unha das actividaes que determine o Ministerio de Economía e Facenda, salvo renuncia dos contribuíntes ou que estean excluidos da súa aplicación.

Este réxime non se poderá aplicar polos contribuíntes cuxo volume de rendementos íntegros no ano anterior supere:

· Para o conxunto das súas actividades económicas: 450.000 euros.

· Para o conxunto das actividades agrícolas e gandeiras: 300.000 euros.

¿CÓMO SE RENUNCIA Á ESTIMACIÓN OBXECTIVA?

Hai dúas formas de efectuarse:

a-Mediante declaración censual, durante o mes de decembro anterior ao comezo do ano ao que deba producir efecto.

b-Cando se presente no prazo regulamentario a declaración correspondente ao pago fraccionado do primeiro trimestre do ano natural en que deba producir efecto na forma disposta na E. Directa.

A renuncia terá efectos por un mínimo de 3 anos.

Cando se renuncie ao réxime simplificado ou ao réxime especial da agricultura, gandería e pesca do IVE, implica a renuncia á estimación obxectiva para todas as actividades do contribuínte.

Tamén a exclusión do réxime simplificado do IVE supón a exclusión do réxime de estimación obxectiva. supón a exclusión do réxime de estimación obxectiva.

DETERMINACIÓN DO RENDEMENTO NETO

Os contribuíntes determinarán o rendemento neto con referencia a cada actividade acollida á estimación obxectiva.

Efectuarase polo propio contribuínte mediante a imputación a cada actividade dos signos, índices e módulos fixados polo ministerio de facenda.

